
 Democracy Voucher Program:  

                           Paano maging Karapat-dapat bilang isang Kandidato 

Pinapayagan ng Democracy Voucher Program ang mga karapat-dapat na kandidato na tumatakbo para 

sa Seattle City Council o City Attorney ng pagkakataon na tumanggap ng pagpopondo para sa kanilang 

mga kampanya. Ang programa ay lalawak upang isama ang halalan sa pagka-Mayor sa 2021. Para sa 

halalan sa 2017, ang mga kandidato lamang na tumatakbo para sa City Attorney o City Council ang 

karapat-dapat na tumanggap ng pagpopondo mula sa programa. 

Simula Enero 2017, ang Seattle Ethics and Elections Commission (SEEC) ay mamamahagi ng apat na 

voucher na nagkakahalaga ng $25 bawat isa sa karapat-dapat na mga residente ng Seattle. Upang 

maging karapat-dapat para sa programa, kailangang mag-file ang mga kandidato ng mga kinakailangang 

papeles at hinihikayat sila na tapusin ang isang pagsasanay sa SEEC tungkol sa mga tuntunin sa 

paghahayag sa kampanya. 

Hakbang 1: MAGPAREHISTRO BILANG ISANG KANDIDATO AT MAG-FILE NG MGA ULAT 

Sa loob ng dalawang linggo ng pagiging isang kandidato, kailangang i-file ng kandidato ang mga 

sumusunod na ulat:  

   
PDC Form C-1 Campaign Registration PDC (e-file o paper file) at SEEC (e-

file)  

  
PDC Form F-1 State Personal Financial Affairs Statement   PDC (e-file o paper file) 

  
SEEC Form F-1 City Personal Financial Affairs Statement Seattle City Clerk (paper file) 

PDC – WA State Public Disclosure Commission     SEEC – Seattle Ethics and Elections Commission 

HAKBANG 2: LUMIKOM NG NAGPAPAGING-DAPAT NA MGA KONTRIBUSYON & MGA LAGDA 

Ang SEEC ay magbibigay ng isang petisyon sa nagpapaging-dapat na kontribusyon para sa kandidato 

upang simulan ang pangongolekta ng mga kontribusyon. Ang kandidato ay kailangang mangolekta ng 

hindi bababa sa $10 at isang lagda mula sa mga residente ng Seattle na karapat-dapat na mag-ambag sa 

mga kampanya. 

Ang mga kandidato ay maaaring mangolekta ng mga nagpapaging-dapat na kontribusyon at mga 

lagda simula sa Enero 1, 2016 hanggang sa Hunyo 2, 2017.  

Ang pinakamababang kinakailangang lagda at kontribusyon para sa bawat isang inihalal na posisyon ay 

nakatala sa ibaba: 

Posisyon ng Kandidato City Council At-large City Council District City Attorney Mayor 

Bilang ng mga lagda 
kasama ang 
Pinakamababang $10 
na Kontribusyon 

400 150/75 in-district 150 600 
(halalan sa 

2021) 

 

Ang Democracy Voucher Program ay pampubliko at hayag. Ang mga pangalan ng mga taong lalagda sa mga petisyon sa 

nagpapaging-dapat na kontribusyon, o mga Democracy Voucher, o gagawa ng mga kontribusyon sa kampanya ay pampubliko. 

Ang mga address ng mga mag-aambag sa mga kampanyang pampulitika ay napapailalim sa pampublikong paghahayag 

alinsunod sa mga batas sa pag-uulat ng paghahayag ng kampanya sa estado at lungsod (RCW 42.17A at SMC 2.04). 

HAKBANG 3: MAGPAREHISTRO PARA SA DEMOCRACY VOUCHER PROGRAM & ISUMITE ANG MGA 

PETISYON SA SEEC 

Upang magparehistro para sa programa, kailangang itala sa mga Form na C-3 ang bawa’t isa ng lahat ng 

mga nagpapaging-dapat na kontribusyon at i-file pa-elektroniko sa PDC at SEEC. Isang C-3 ang dapat i-file 

para sa bawat deposito at ang mga kontribusyon ay dapat na ideposito sa loob ng 5 araw ng negosyo ng 

pagkatanggap. Rerepasuhin ng SEEC ang mga naka-file na C-3 para sa napapanahon at tamang pag-uulat 

at kukumpirmahin na bawat kontribusyon ay tumutugon sa mga pangalan at mga address na nasa 

petisyon. 

Makaraan ang isang sapat na bilang ng mga petisyon at napatotohanan na ang mga kontribusyon, 

papatunayan ng SEEC ang kandidato bilang isang kwalipikadong kalahok sa programa at itatala ang 

kwalipikadong kandidato sa website. 

Ang huling araw upang magsumite ng mga kwalipikadong lagda at mga kontribusyon ay bago ang 

Hunyo 2, 2017. 

HAKBANG 4: KUMULEKTA NG MGA DEMOCRACY VOUCHER 

Ang mga voucher ay maaaring kolektahin ng SEEC, ng kandidato, ng kinatawan ng kandidato, o ng 

sinumang tao na pinakiusapan ng may hawak ng voucher na dalhin ang voucher. Kailangang iparehistro 

ng mga kampanya ang mga kinatawan ng kandidato sa SEEC bago sila magsimulang kumolekta ng mga 

voucher. 

Ipapadala sa koreo ng SEEC ang mga Democracy Voucher sa lahat ng mga rehistradong botante 

makaraan ang Enero 3, 2017. Sa loob ng taon ay pana-panahong ipapadala sa koreo ng SEEC ang mga 

voucher sa mga bagong rehistrong botante at mga karapat-dapat na residente makaraang hilingin.  

Kabilang sa mga karapat-dapat na residente ang mga tao na residente ng Seattle, hindi bababa sa 18 

taong gulang, at alinman sa isang mamamayan ng U.S., nasyonal ng U.S., o ligal na permanenteng 

residente. Ang isang tao na nakarehistro para bumoto sa ibang nasasakupan ay hindi karapat-dapat na 

tumanggap ng mga Democracy Voucher.  

Ang huling araw para sa isang karapat-dapat na residente upang humingi ng mga voucher mula sa 

SEEC ay Nobyembre 1, 2017. 

Ang mga residente ng Seattle ay lalagdaan, pepetsahan, at isusulat ang pangalan ng kandidato na nais 

nilang pagtalagahan ng voucher. 

Ang Nobyembre 30, 2017 ay ang huling araw para sa mga residente upang magtalaga ng mga 

voucher.  

Ang Disyembre 1, 2017 ay ang huling araw para sa SEEC upang tumanggap ng mga voucher.  

HAKBANG 5: PAGTUBOS SA MGA DEMOCRACY VOUCHER 

Papatunayan ng SEEC ang mga itinalagang voucher at sisiyasatin ang pagiging karapat-dapat ng 

kandidato na tumanggap ng mga malilikom sa voucher. Ang mga isinumiteng voucher na labis 

sa limitasyon ng magugugol sa primaryang halalan ay hindi maaaring tubusin maliban kung ang 

kandidato ay susulong sa pangkalahatang halalan 

Ibibigay ng SEEC ang mga mallikom sa voucher sa mga kampanya ng hindi bababa sa dalawang beses 

bawat buwan.  

Gagamitin ng SEEC ang pinakamahusay nitong mga kakayahan upang ipanukala at tiyakin na may sapat 

na mga pondo ng programa na magagamit. Kung sa palagay ng SEEC ay tatanggap ito ng mga Democratic 

Voucher na labis sa Limitasyon ng Magagamit na mga Pondo ng Programa para sa taong iyon, 

ipapahayag ng SEEC na wala nang magagamit na mga pondo at gagawa ng isang proseso para sa 

pagtubos ng mga voucher na hawak nito.  

HAKBANG 6: TUGUNAN ANG PATULOY NA MGA KINAKAILANGAN NG PROGRAMA 

Ang mga kandidato ay kailangang mag-file ng isang Deklarasyon ng Kandidatura sa panahon ng linggo 

ng Mayo 15-19, 2017 sa King County Elections upang mailagay ang pangalan nila sa balota. Isang sapat 

na bilang ng Nagpapaging-dapat na mga kontribusyon at mga lagda ang kailangang i-file at isumite sa 

SEEC nang hindi lalampas sa dalawang linggo makaraang ang kandidato ay mag-file ng Deklarasyon ng 

Kandidatura. 

Bilang karagdagan sa pagsunod sa mga pangangailangan sa paghahayag sa kampanya sa SMC 2.04, 

kailangang igalang ng lumalahok na kandidato ang mga limitasyon sa kontribusyon at paggugol sa 

kampanya,  

*Hindi kasama sa mga limitasyong ito ang mga halaga ng Democracy Voucher. 

Mga Limitasyon sa Kontribusyon at Paggugol ng 
Democracy Voucher Program 

City 
Attorney 

City Council 
At-large 

City Council 
District 

Mayor  
(2021) 

Limitasyon ng Indibidwal na Kontribusyon* $250* $250* $250* $500 

Mga Limitasyon sa Paggugol sa Kampanya sa 
Primaryang Halalan Lamang 

$75,000 $150,000 $75,000 $400,000 

Pinagsamang mga Limitasyon sa Paggugol sa 
Kampanya para sa Primarya at Pangkalahatang 
Halalan 

$150,000 $300,000 $150,000 $800,000 

Ang mga kontribusyon ay hindi maaaring hingin o tanggapin mula sa mga kontratista na nakatanggap na 

ng higit sa $250,000 sa nakalipas na dalawang taon sa pamamagitan ng isang kontrata sa Lungsod. Ang 

talaan ng mga kontratistang may mga kontratang lumalampas sa limitasyon ay ipapaskil sa website ng 

SEEC  

Ang mga kontribusyon ay hindi maaaring tanggapin kung ang isang nagbibigay ay gumasta, o nagbayad 

sa sinuman, ng higit sa $5,000 upang i-lobby ang Lungsod sa nakalipas na 12 buwan. Isang talaan ng mga 

lobbyist na pinamamasukan at kanilang paggugol ang maaaring makita sa lobbying website ng SEEC dito:  

http://web6.seattle.gov/ethics/lobbying/lobbyistEmployers.aspx 

Ang mga kandidato ay hindi maaaring mangilak ng pera para sa o sa ngalan ng anumang komite sa 

pampulitikang aksyon, pampulitikang partido, o anumang organisasyon na gumagawa ng malayang 

paggasta para o laban sa sinumang kandidato ng Lungsod ng Seattle sa loob ng parehong siklo ng 

eleksyon. 

Ang mga kandidato ay maaaring palayain sa mga limitasyon sa paggastos ng programa kung ang kalaban 

at ang mga malayang paggastos ay lumalampas sa mga limitasyon sa paggastos ng programa.  

Kailangang lumahok ang mga knadidato sa tatlo bawat isa na mga pampublikong debate para sa mga 

primaryang halalan at mga pangkalahatang halalan. 

HAKBANG 7 TAPUSIN ANG IYONG KAMPANYA 

Ang isang kandidato na aatras, mamamatay, magiging hindi karapat-dapat, mawawalan ng kakayahan, o 

inalis sa anumang primaryang halalan o pangkalahatang halalan o mananalo sa isang pangkalahatang 

halalan ay isasauli sa SEEC ang lahat ng hindi nagastos na mga nalikom sa voucher. 

Ang gabay na ito ay nilalayon para sa mga kandidato at kanilang mga komite sa kampanya. Makakakuha ng karagdagang 

tulong sa pamamagitan ng pagkontak sa Seattle Ethics and Elections Commission sa 206-684-8500 o sa pagbisita sa website ng 

Komisyon: http://www.seattle.gov/elections 

http://web6.seattle.gov/ethics/lobbying/lobbyistEmployers.aspx

